
U sklopu akcije List

PREDLOŽEN PRITVOR ZA
ČETVERO UHAPŠENIH

Policijski službenici Državne
agencije za istrage i zaštitu (SIPA)
su u ponedjeljak u kasnim večer-
njim satima, a u sklopu operativne
akcije List, koja je provedena u sa-
radnji sa pripadnicima Uprave za
indirektno oporezivanje BiH, kan-
tonalnim MUP-ovima, te policija-
ma RS-a i distrikta Brčko, lišili slo-
bode deset osoba. Prvobitno su pri-
vedene i saslušane u prostorijama
SIPA33osobe.

SIPA je jučer objavila njihove
inicijale J. V, M. P, S. G, LJ. M, R. B,
R. M, M. M, S. S, D. S. i M. G, a pri-
vedeni su zbog postojanja osnova
sumnje da su počinili krivično dje-
lo organizirani kriminal u vezi sa
krivičnim djelom porezna utaja ili
prevara, zloupotreba položaja ili
ovlaštenja, primanje dara i drugih

oblika koristi i davanje dara i dru-
gih oblika koristi.

Nakon kriminalističke obrade u
službenim prostorijama SIPA, oso-
be lišene slobode biće predate na
dalje postupanje Tužilaštvu BiH, uz
izvještaj o počinjenom krivičnom
djelu i počiniocima, koje će odlu-
čiti o njihovom daljem statusu. Iz
Tužilaštva BiH jučer su saopšuli da
je postupajući tužilac uputio prema
Sudu BiH prijedlog za određivanje
mjere pritvora za četiri osumnjiče-
ne osobe, među kojima je i službe-
nica UIO BiH. Za dvije će biti pre-
dložene mjere zabrane, a prema os-
talim osumnjičenima istraga se
nastavlja i oni se brane sa slobode.

Kako je ranije saopšteno, akcija
List usmj erena j e protiv krijumča-
ra duhana i duhanskih preradevi-

na. Sumnja se da su privedene
osobe ilegalno unij ele od marta do
jula ove godine oko 220 tona duha-
na u Bosnu i Hercegovinu, a sve s
ciljem sticanjaprotupravneimovin-
ske koristi. Procjenjuje se da su na
taj način budžet države oštetile za
okol8milionaKM.

Kako su objavili u UIOBiH, zaje-
dno sa pripadnicima SIPA i MUP-
ovima širom BiH, od početka godi-
ne provedeno je nekoliko manjih
akcija ovog tipa. E. G.


